
Pages valaisannes

Derboreintze
(Derborence)

Kan Ramuz la fi son lavro ' su
Derboreintze, lou païsan d'Ardon po einèr-
pâ leu bétié amon deso lou Diablerets
apré 5 heure de martse, dévaian passa
pî Aven é cheure on vayon étra é don-
dzereu le Ion de la valé du Triquent.
C'té pigné bétié de la race d'Hérens,
cein lé to ne2 é van pè tcheu routo
kemein dé tsameu 3.

Voua le dzeu, po alâ à Derboreintze,
on prein la rota 4 ke l'en fi dèraremein.
Apré ava passô à travè lé vegné é

lou veladzo de Conthey, Sensine, Aven,
la rota s'einveté dien la valé à travé dé
cbi ° ein dessu de la Lizerne k'on nc
la pécha pâ tant lé prèvonda °. Fo
rein ava le vertige po ousâ se pein-
tchi su ce ouido 7 Pè contre, kan veu
z'arevo à Derboreintze to tzandze : on
deré k'on uvre na pourta su n'atro
mondo Veu z'a d'abo on biau lac
kemein la ien na tan dien lé montagne
du Vala, la ia assebin de lé dzeu de

pena
8 k'on deré on mante su on

colosse La ia assebin dé z'alpâdzo ke
van tan ke deso lou mon : la Fava.
Mt-Gond, Tour St-Martin, pi dé tsalé
to bourlo de sole ". Dien on de s'teuss
on treuve na cantina io on veu serve
de ce bon fendant d'Ardon. Dien na
pigna tzambra, nein trovo le portrait
de Ramuz peindolo ein dessu de na
trabza ein lârze 10. « Lé eintie dien ce

pigno palo to prè de la fenétra d'y io
la iuva s'etein su lou mont d'einteu ;

dé géant imobiliso eintie d'y on ne
so ouiro de siècle lé eintie ke Ramuz
l'a écrei son lavro, lé ein ci loa ke
lou lutin de la montagne é lou démon
l'en fi la guera à tcheu colosse po lou
fotre bâ L'en réeussé à décreutchi na
para " ké veneuta s'étala su le plan
de Derboreintze. On ein va onco lé
resté : de lé gourgné 12 groussé kemein
on tsalé.

To pré, su l'âtra peinta, se treuve na
dzeu ke le Heimatschutz l'a atséto
po ein fire ne réserva. Jami ein ci loa,
lou pena n'en pèchu tsalenâ na détro '*.

Dien na tsapéla teta neuva, bin ein-
cadrâïe d'arbéro, on prara vin dre
la Messa po lou etrandgi ke venion
todzeu pié nombreux dien ce parâdzo,
ein la bouna sison. Le nion du parein,
on député de Teindra, é de la ma-
reina de la seutse u lé einscrei su la
façâda.

Ne mankâ pâ de leu fire ne veseitâ
d'amoué dien leu biau tsalé dra de
coûté. Avoui on retso député fédéro,
na régenta toué dou généreu, on ne
la s'einneuye pâ Et de Derboreintze,
veu zein vouârdéro on souveni k'on
n'ubze pâ

